



НИЙГМИЙН ДААТГАЛЫН ЕРӨНХИЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН

Нэг. Ерөнхий мэдээлэл

Хууль тогтоомжийн тухай хууль[footnoteRef:2]-ийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно.” гэж заасны дагуу Нийгмийн даатгалын ерөнхий хууль [footnoteRef:3]-д нэмэлт, өөрчлөлт оруулах тухай хуулийн төсөл /цаашид “хуулийн төсөл” гэх/ батлагдсан нөхцөлд түүнийг хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал /цаашид “аргачлал” гэх/-ын дагуу тооцлоо. [2:  2015 оны 5 дугаар сарын 29-ний өдөр батлагдаж, тухай бүр нэмэлт, өөрчлөлт орсон Хууль тогтоомжийн тухай Монгол Улсын хууль https://legalinfo.mn/mn/detail?lawId=11119 ]  [3:   2023 оны 7 дугаар сарын 7-ны өдөр батлагдаж, 2024 оны 1 дүгээр сарын 1-ний өдрөөс хүчин төгөлдөр болсон Монгол Улсын Нийгмийн даатгалын ерөнхий хууль https://legalinfo.mn/mn/detail?lawId=16760148379551 ] 


Хууль тогтоомжийг хэрэгжүүлэхтэй холбогдон гарах зардлын тооцоог хуулийн төслийн үр нөлөөг урьдчилан тандан судлах явцад гүйцэтгэх нь тухайн эрх зүйн зохицуулалтын үр нөлөөгөөр хүрэхийг хүссэн үр дүн, түүнийг хэрэгжүүлэх тогтолцоог бий болгоход зарцуулах зардлын харьцааг тогтооход чухал үүрэг гүйцэтгэдэг. Энэхүү үнэлгээний зорилго нь хуулийн төсөл батлагдсанаар иргэн, хуулийн этгээд, төрийн байгууллагад шинээр үүсэх зардлын ачааллыг урьдчилан тооцож, цаашид гарах зардлыг багасгах санал боловсруулахад оршино. 

Хуулийн төслийг хэрэгжүүлэхтэй холбогдон гарах зардлыг тооцоход доор дурдсан нийтлэг зарчмыг баримтлан ажилласан:

· иргэн, төрийн байгууллагын гүйцэтгэх үүрэг нэг бүрийг оновчтой тодорхойлох;[footnoteRef:4] [4:  Аргачлалын 2.3, 4.3 дахь хэсэг] 

· үүрэг гүйцэтгэхэд зарцуулах хугацааг тогтооход бодитой хандах;[footnoteRef:5] [5:  Аргачлалын 2.4.4, 4.4 дэх хэсэг] 

· бодит тоо баримт, мэдээлэлд тулгуурлах;[footnoteRef:6] [6:  Аргачлалын 4.4.3.1 дэх дэд заалт] 

· аргачлалд заасан тооцоо хийх үе шатыг баримтлах.[footnoteRef:7] [7:  Аргачлалын 2.1, 4.1 дэх хэсэг] 


Аргачлалын Ерөнхий зүйлийн 1.5-д заасан журмын дагуу зардлыг (1) төрийн байгууллагын зардал, (2) хуулийн этгээдийн зардал, (3) иргэнд үүсэх зардал  гэсэн гурван төрлөөр тооцдог. Харин тус хуулийн төсөл батлагдсанаар иргэн, хуулийн этгээд, төрийн байгууллагад зардал үүсгэх зохицуулалт тусгагдаагүй тул аливаа нэмэлт болон шинэ зардал гарахааргүй байна. 

[bookmark: _Toc117697202][bookmark: _Toc117698325][bookmark: _Toc117753392]Хоёр. Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төсөл батлагдсанаар хуулийн этгээдэд үүсэх зардлын тооцоо

Энэ хэсэгт хуулийн төсөл батлагдсанаар хуулийн этгээдийн эрхлэх үйл ажиллагаатай холбоотой гүйцэтгэх үүргийн улмаас үүсэх зардлыг мөнгөн дүнгээр тооцоолно. Ийнхүү үүсэх зардлыг аргачлалын 2 дугаар зүйлийн 2.1 дэх хэсэгт заасны дагуу дараах үе шаттайгаар тооцоолдог. Үүнд:

[bookmark: _Toc117698326][bookmark: _Toc117753393]2.1.хуулийн этгээдийн гүйцэтгэх үүргийг тогтоох;
[bookmark: _Toc117698327][bookmark: _Toc117753394]2.2.нэг бүрийн зардлыг тооцох;
[bookmark: _Toc117698328][bookmark: _Toc117753395]2.3.тоон үзүүлэлтийг тооцох;
[bookmark: _Toc117698329][bookmark: _Toc117753396]2.4.нийт зардлын дүнг тооцож гаргах;
[bookmark: _Toc117698330][bookmark: _Toc117753397]2.5.хялбарчлах боломжийг шалгах;
[bookmark: _Toc117698331][bookmark: _Toc117753398]2.6.нэмэлт зардлыг тооцох.

1. Хуулийн этгээдийн зардлын тооцоо: 
Ажил хөдөлмөр эрхэлж байгаа өндөр насны тэтгэвэр авагчийг нас харгалзахгүйгээр, Цэргийн алба хаагчийн тэтгэвэр, тэтгэмжийн тухай хуулийн 8 дугаар зүйлийн 8.1 дэх хэсэгт заасан тэтгэвэр авагч ажил хөдөлмөр эрхэлж байгаа тохиолдолд өөрөө хүсвэл тэтгэврийн даатгалын шимтгэл төлөхгүй байх зохицуулалтыг тусгасан байна. Эдгээр зохицуулалтын үр дүнд нийгмийн даатгалын шимтгэл 108.8 тэрбум төгрөгөөр буурах бөгөөд үүнээс 56.3 тэрбум төгрөг нь ажил олгогчийн төлөх шимтгэлийн зардлын бууралт байна. 

[bookmark: _Toc117697201][bookmark: _Toc117698319][bookmark: _Toc117753399]Гурав. Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төсөл батлагдсанаар иргэнд үүсэх зардлын тооцоо

Хуулийн төсөл батлагдсанаар иргэнд үүсэх зардлыг аргачлалын 3 дугаар зүйлийн 3.1 дэх хэсэгт заасны дагуу дараах дарааллыг баримтлан тогтооно. Үүнд:
[bookmark: _Toc117698320][bookmark: _Toc117753400]3.1.иргэний гүйцэтгэх үүргийг тогтоох;
[bookmark: _Toc117698321][bookmark: _Toc117753401]3.2.цаг хугацаа болон гарч болох зардлыг тооцох;
[bookmark: _Toc117698322][bookmark: _Toc117753402]3.3.тоон үзүүлэлтийг тооцох;
[bookmark: _Toc117698323][bookmark: _Toc117753403]3.4.нийт дүнг тооцож гаргах;
[bookmark: _Toc117698324][bookmark: _Toc117753404]3.5.хялбарчлах боломжийг шалгах.

Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төсөлд туссан дээрх заалтын нөлөөгөөр ахмад настанд нийт 52.5 тэрбум төгрөгийн хэмнэлтийг бий болгохоос гадна тэдний хөдөлмөр эрхлэлтийг нэмэгдүүлэхэд эерэг нөлөө үзүүлэхээр байна. 
Хуулийн төслийн хүрээнд иргэн, даатгуулагчид нэмэлт зардал үүсгэх хуулийн зохицуулалт ороогүй болно. 

[bookmark: _Toc117697203][bookmark: _Toc117698332][bookmark: _Toc117753405]Дөрөв. Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төсөл батлагдсанаар улсын төсөвт үүсэх зардлын тооцоо

Аргачлалын 4.1-д зааснаар Төрийн байгууллагын зардал буюу улсын төсөвт үүсэх ачааллыг тооцохын тулд тухайн ажил үйлчилгээг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцож гаргах бөгөөд уг ажлыг дараах үе шаттайгаар зохион байгуулна: 

4.1.төрийн байгууллагын гүйцэтгэх үүрэг буюу ажил, үйлчилгээг тодорхойлох;
4.2.уг чиг үүргийг гүйцэтгэх хүний нөөцийг тодорхойлох;
4.3.гарах зардлыг урьдчилан тооцох;
4.4.зардлыг нэгтгэн тооцох;
4.5.хувилбарыг нягталж, үр дүнг танилцуулахаар тогтоосон. 

Нийгмийн даатгалын ерөнхий хуулийн 7 дугаар зүйлийн 7.6 дахь хэсэгт өндөр насны тэтгэврийн нас нь 65 нас (энэ насыг 2018 оноос жил бүр 3 сараар нэмэгдүүлэн 65 нас хүргэнэ)-нд хүрсэн өндөр насны тэтгэвэр авагч нь ажил олгогч, хүнтэй хөдөлмөрийн гэрээ, ажил гүйцэтгэх, хөлсөөр ажиллах болон тэдгээртэй адилтгах гэрээний дагуу ажиллаж байгаа тохиолдолд тэтгэврийн даатгалд даатгуулахгүй байж болохоор зохицуулсан. 
Шимтгэл бууруулж буй дээрх зохицуулалтын үр дүнд 2026 онд нийт тэтгэврийн даатгалын сан 95.8 тэрбум төгрөгөөр буурч энэ хэмжээгээр улсын төсвийн санхүүжилтийн хэмжээг мөн хэмжээгээр нэмэгдүүлэх шаардлага бий болгож байна.

Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төслийн зардлын тооцоолол

	Д/д
	Даатгуулагчийн төрөл
	Хүний тоо
	Цалингийн сан, тэрбум.төг
	Нийгмийн даатгалын шимтгэл, тэрбум.төг
	Үүнээс: Тэтгэврийн даатгалын шимтгэл, тэрбум.төг

	НДЕХ-ийн 7 дугаар зүйлийн 7.6-д заасан болзлыг хангаагүй өндөр насны тэтгэвэр авагч

	1
	Өндөр насны тэтгэвэр тогтоолгосон ажилтан
	   27,868 
	       536.8 
	         103.6 
	           91.3 

	2
	Цэргийн алба хаасны тэтгэвэр тогтоолгосон ажилтан
	     1,223 
	         26.7 
	             5.2 
	             4.5 

	Дүн
	   29,091 
	       563.5 
	         108.8 
	           95.8 

	НДЕХ-ийн 7 дугаар зүйлийн 7.6-д заасан болзлыг хангасан өндөр насны тэтгэвэр авагч

	1
	Өндөр насны тэтгэвэр тогтоолгосон ажилтан
	   30,247 
	       522.7 
	           12.0 
	               -   

	2
	Цэргийн алба хаасны тэтгэвэр тогтоолгосон ажилтан
	    2,886 
	         66.3 
	             1.5 
	               -   

	Дүн
	  33,133 
	       589.0 
	           13.5 
	               -   

	Нийт дүн
	  62,224
	    1,152.5
	         122.3
	           95.8



Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төслийг хэрэгжүүлэхэд хүний нөөц, бусад зардал нэмэгдэхгүй.

Нийгмийн даатгалын шимтгэлийг сан тус бүрээр авч үзвэл тэтгэврийн даатгалд 95.8 тэрбум төгрөг, тэтгэмжийн даатгалд 10.1 тэрбум, үйлдвэрлэлийн осол, мэргэжлээс шалтгаалсан өвчний даатгалд 2.9 тэрбум төгрөгийг тус тус төлсөн хэвээр байна. 
Иймд хуулийн төсөл батлагдсанаар Нийгмийн даатгалын ерөнхий хуулийн           7 дугаар зүйлийн 7.6 дахь хэсэгт өндөр насны тэтгэвэр тогтоолгосон бүх тэтгэвэр авагчдыг хамааруулах бөгөөд тэтгэврийн даатгалын сангийн орлого 95.8 тэрбум төгрөгөөр буурах /ажил олгогчийн төлөх 47.6 тэрбум, тэтгэвэр авагчийн төлөх 47.6 тэрбум төгрөг/ бөгөөд энэ хэмжээгээр тэтгэврийн даатгалын санд олгох улсын төсвийн санхүүгийн дэмжлэгийн хэмжээ нэмэгдэнэ.
Хуулийн төсөлд тусгагдсан заалтын харьцуулалт, үр нөлөө
Хүснэгт №2
Нийгмийн даатгалын ерөнхий хуулийн 7 дугаар зүйлийн 7.6 дахь хэсэг
	№
	Хуучин зохицуулалт
	Хуулийн төслийн зохицуулалт
	Өөрчлөлтийн агуулга
	Үр нөлөө

	1
	“...5.1.1-д заасан...”
	“...5.1-д заасан...”
	Хамрах хүрээг өргөтгөсөн (зөвхөн 5.1.1 биш бүх 5.1-д хамааруулсан)
	Илүү олон тэтгэвэр авагч хамрагдана

	2
	“насанд хүрсэн” гэсэн шалгууртай
	“насанд хүрсэн” гэснийг хассан
	Насны давхардсан, ялгавартай шалгуурыг арилгасан
	Тэгш байдал хангагдана

	3
	Цэргийн тэтгэвэр авагч тодорхой тусгагдаагүй
	“...Цэргийн алба хаагчийн тэтгэвэр... тогтоолгосон” гэж нэмсэн
	Цэргийн тэтгэвэр авагчийг хамруулсан
	Ялгавар арилна

	4
	Хязгаарлагдмал хамрах хүрээ
	Өргөтгөсөн хамрах хүрээ
	Бүх төрлийн тэтгэвэр авагчийг хамруулах
	Хөдөлмөр эрхлэлтийн оролцоо нэмэгдэнэ

	5
	Зохицуулалт ойлгомжгүй, хэсэгчилсэн
	Илүү тодорхой, иж бүрэн
	Хуулийн хэл найруулга сайжирсан
	Хэрэгжилт хялбар болно



Хуулийн 3 дугаар зүйл (шинээр нэмэгдэж буй)
	№
	Хуучин зохицуулалт
	Шинэ зохицуулалт
	Өөрчлөлтийн агуулга
	Үр нөлөө

	6
	Тусгай хэрэгжилтийн заалт байгаагүй
	Журам, зааврыг шинэчлэх үүрэг өгсөн
	Хэрэгжилтийг хангах механизм нэмсэн
	Бодит хэрэгжилт сайжирна



Хуулийн төсөл батлагдсанаар үүсэх санхүүгийн нөлөөлөл
Хуулийн төсөлд заасны дагуу тэтгэвэр тогтоолгосон бүх иргэдийг шимтгэлээс чөлөөлөх зохицуулалтад хамааруулбал дараах үр дүн гарна:

Төсвийн орлогод үзүүлэх нөлөө
· Тэтгэврийн даатгалын сангийн орлого: 95.8 тэрбум төгрөгөөр буурна.
Улсын төсөвт үзүүлэх ачаалал
· Тэтгэврийн даатгалын сангийн орлого 95.8 тэрбум төгрөгөөр буурахтай холбоотойгоор тус санд олгох улсын төсвийн санхүүгийн дэмжлэгийн хэмжээ яг энэ дүнгээр нэмэгдэнэ.

Зардлын тооцооллын нэгдсэн хүснэгт
Хүснэгт №3
	Үзүүлэлт
	Хүний тоо
	Нөлөөллийн дүн (Тэрбум.төг)
	Тайлбар

	Тэтгэврийн даатгалын шимтгэлийн алдагдал
	29,091
	- 95.8
	Төсвөөс нөхөн санхүүжүүлэх шаардлагатай 

	Бусад сангуудын шимтгэлийн алдагдал
	-
	нөлөөлөхгүй
	Тэтгэмж болон ҮОМШӨ-ний сангууд 

	Нийт төсвийн орлогын тасалдал
	29,091
	- 95.8
	Жилийн эцсийн хүлээгдэж буй гүйцэтгэлээр 



Хуулийн төсөлд төрийн байгууллагад тэтгэвэрт гарсан иргэдийн ажил, хөдөлмөр эрхлэхэд төлөх шимтгэлээс чөлөөлөх хамрах хүрээг өргөтгөсөн, улсын төсөвт жилд дунджаар 95.8 тэрбум төгрөгийн нэмэлт санхүүжилтийн дэмжлэгийн зардал үүсэхээр байна.

Гэсэн хэдий ч ахмад настны тогтвортой орлогын эх үүсвэрийг хангах зорилгоор ахмад настнуудыг үргэлжлүүлэн хөдөлмөр эрхлүүлэхийг дэмжих, эдийн засгийн идэвхийг нь хадгалах, ахмад настнууд өөрийн чадавхыг амьдралынхаа туршид бүрэн дүүрэн ашиглах, тэдний мэргэжил, туршлага, ур чадварт түшиглэж залуу үеийг сургах, нөгөө талаар ахмад настны хөдөлмөр эрхлэлтийг дэмжих зорилгоор Нийгмийн даатгалын ерөнхий хуульд нэмэлт, өөрчлөлт оруулах тухай хуулийн төсөлд тэтгэврийн даатгалын шимтгэл төлөхгүй байх сайн дурын сонголтыг бүх насны тэтгэвэр авагч иргэнд хамааруулах улмаар ажил олгогчийн төлөх тэтгэврийн даатгалын шимтгэлийн ачаалал буурах ахмад настны хөдөлмөр эрхлэлтийг дэмжих боломжтой. 
Энэхүү хуулийн төсөл батлагдсанаар өнөөдрийн байдлаар тэтгэврийн даатгалын шимтгэл төлж байгаа 29.1 мянган тэтгэвэр авагч тэтгэврийн даатгалын шимтгэлээс бүрэн чөлөөлөгдөнө. Өндөр насны тэтгэвэр тогтоолгосон болон цэргийн тэтгэвэр авагчдыг тэтгэврийн даатгалын шимтгэлээс чөлөөлснөөр ажил олгогчийн зардал ажил олгогч нь ажилтны цалингийн сангаас 8.5%-ийн тэтгэврийн даатгалын шимтгэл төлдөг бол болзол хангаагүй 29.1 мянган тэтгэвэр авагч ажилтны цалингийн сан 563.5 тэрбум төгрөг байна. Үүнээс ажил олгогчийн төлөх тэтгэврийн даатгалын шимтгэлийг тооцвол 56.3 тэрбум төгрөгийн шимтгэлийн дарамт буурна.
Улмаар өндөр настны тэтгэвэр тогтоолгосон боловч тэтгэврийн даатгалын шимтгэл төлсөөр байгаа иргэдийн бодит орлого сард дунджаар 274 мянган төгрөгөөр нэмэгдэж бага, дунд орлоготой ахмадуудад мэдэгдэхүйц дэмжлэг болно. 
Ялангуяа өрхийн бусад орлого сул, эмчилгээний зардал өндөр нөхцөлд энэ нь амьжиргаанд шууд нөлөөлнө. Цаашид аж ахуйн нэгж байгууллагын төлөх тэтгэврийн даатгалын шимтгэл буурч ахмад настны хөдөлмөр эрхлэлт ойролцоогоор 5 хувиар өсөж, 3–4 мянган иргэн шинээр хөдөлмөр эрхлэх боломж бүрдэж эдийн засгийн идэвхийг нэмэгдүүлэх замаар нийтдээ 130–140 тэрбум төгрөгийн эдийн засгийн үр өгөөж бий болох, ахмад настны хөдөлмөр эрхлэлт өсөж хүн амын орлогын албан татварт 10-15 тэрбум төгрөгийн нэмэлт төсвийн орлого бүрдэх олон эерэг талтай байна.

